[bookmark: _GoBack]Referat frå møte i Kommunalt Foreldreutval (KFU)
Tysdag 15.10.19 kl 18.00-19.30 i kommunestyresalen på Sand.

Tilstades: Ann Elisabeth Langeland, Kjersti Eikemo Tveit, Helen Moen Gjuvsland, Tom Gardsteig, Alma Eyfjord Hiim, Anne Marie Torsteinbø, Astrid Gundersen, Per Arne Veka, Hilde Nora Våge, Anne Kate Ellingsen, Lars Ove Fjetland, Kjetil Berekvam, Bernt G. Norheim, Helga Nessa
Ikkje tilstades: Liv Marit Hetlelid
Møteleiar: Avtroppande leiar i KFU, Lars Ove Fjetland

Sak 1 /19-20: Godkjenning av innkalling og møtereferat frå KFU- møte 04.06.19
Godkjent, ingen kommentarar.
Sak 2/19-20: Organisering av KFU, FUG har laga eit idèhefte for kommunalt foreldreutval. 
Vedtektene til KFU vart delt ut og det vart også idèhefta. 
Sak 3/19-20: Kommunen sitt årshjul, møteplan. Møter i KFU 2019/20
Det vart delt ut møteplan.
Sak 4/19-20: Val av ny leiar og sekretær
Sekretær: Helga Nessa.
Leiar: Ann Elisabeth Langeland. 
Ann Elisabeth seier seg villig til å vera leiar. Ho påpeikar at me er saman om sakene og at det ikkje treng vera berre leiaren som fører sakene, og dette er KFU heilt samde i. 
Sak 5/19-20: Informasjon frå kommunalsjef for oppvekst på spørsmål frå forige referat. 
Lars Ove Fjetland les opp svar som han har fått frå Ingebjørg Rullestad Gjerde. 
· Kva ansvar har skulen om elevar ikkje har gjennomgått læreplan og fått god nok opplæring i løpet av skuleåret?
Svar: Det er skulen som har ansvar for at læreplanen blir fulgt. Dersom det er eit år elevane ikkje har fått god nok opplæring i eit visst tema viser Gjerde til ein læringsspiral som vil seie at elevane er innom same tema i fleire omgongar opp gjennom skuleåra. 
Det vert spurt i KFU kva som blir gjort i slutten av skuleåret for å dokumentere at læreplanen er fulgt og kompetansemåla nådd. Dersom me er usikre på korleis praksisen er på vår skule, går kvar tilbake til sitt FAU og får innspel frå rektor om dette. Slik kan me då vera meir konkrete i vår dialog med kommunalsjefen der vi kan vise til kva skulane gjer. Då må me også få spurt konkret kva kommunen gjer for å rekruttere fleire lærarar/faglærte.


· Er det mogleg å ha ein «vikarpool» for skulane i Suldal?
Svar: Dette er prøvd før i Suldal, og det viser seg å vera vanskelig. Vikarane blir «brukt opp» og får faste vikarstillingar t.d. ut året. Det er også vanskelig å få tak i lærarar som ynskjer å ha stillingar som faste vikarar. Dette er ei utfordring  for kommunen. 
Det vart også spurt om det er noko felles lesesatsing i Suldalsskulane, men det er det ikkje. Dette er opp til kvar skule å organisere. 

Sak 6/19-20: Situasjonen på skulane i Suldal
Sjå sak 7. Desse to sakene vart fletta saman. Det vart ikkje snakka om alle skulane. For ordens skuld skreiv eg alt under sak 7.
Sak 7/19-20: Ymse
Frå Sand skule :Ungane har gått glipp av mykje symjeundervisning. Kva gjer skulen/kommunen for å ta igjen dette? I fjor sa rådmann Øyvind Valen at pengane blir spart, er dei framleis det? Kor er skysspengane? Skal ungane ha meir symjeundervisning for å ta igjen det tapte? Vil dette evt gå utover anna undervisning? Dette ynskjer KFU konkrete svar på. Sekretær Helga Nessa formulerer eit brev og sender dette til kommunalsjefen via leiar Ann Elisabeth Langeland for å få svar på dette.
Frå Sand skule: SFO opnar 07.30 og då blir det for seint for ein del foreldre å komme på jobb. Dette vart tatt opp med kommunalsjefen i fjor men då var det for tidlig å evaluere denne ordninga sidan det har vore litt endringar. Difor ynskjer foreldra på Sand skule svar på dette no. Me vert samde om at dei fyrst kan gå tilbake til sin skule og ta det opp i SU der dei har ein politisk representant. Dersom dette ikkje løyser seg kan ein ta det opp igjen i KFU. 
Frå Vinjar skule: SFO. Foreldra ynskjer å shoppe dagar og ikkje ha full plass, slik det går an å gjera i barnehagen. Helen Moen Gjuvsland tek på seg å samenfatte spørsmål dei har på Vinjar om deira SFO og som vart snakka om i KFU i fjor og sende til leiar Ann Elisabeth Langeland. Dersom det vert behov for det kan Helen lage eit brev til Levekår om å få til ein spørjeundersøkelse for SFO-tenesta i Suldal.



NESTE MØTE I KFU: 4. DESEMBER KL 18.00

Ref.Helga Nessa



